ՀԻՄՆԱՎՈՐՈՒՄ
«ՀՀ կառավարության 2002 թվականի դեկտեմբերի 19-ի N 2148-Ն  և 2009 թվականի հուլիսի 2-ի N 738-Ն որոշումներում փոփոխություններ կատարելու մասին» ՀՀ կառավարության որոշման նախագծի 


1. Իրավական ակտի ընդունման անհրաժեշտությունը
Նախագծի ընդունման անհրաժեշտությունը պայմանավորված է ՀՀ ոստիկանության անվանումը  Պետական կառավարման համակարգի մարմինների մասին օրենքով սահմանված անվանմանը համապատասխանեցնելու և ՀՀ ոստիկանությունում իրականացվող օպտիմալացման աշխատանքների շրջանակներում Ռուսաստանի Դաշնությունում ՀՀ դեսպանությանը կից ՀՀ ոստիկանության ներկայացուցչի տեղակալի հաստիքի կրճատման անհրաժեշտությամբ:

2. Առաջարկվող կարգավորման բնույթը
Նախագծով առաջարկվում է ՀՀ ոստիկանության անվանումը համապատասխանեցնել Պետական կառավարման համակարգի մարմինների մասին օրենքով սահմանված անվանմանը, ինչպես նաև Ռուսաստանի Դաշնությունում ՀՀ դեսպանության կից ՀՀ ոստիկանության ներկայացուցչի կարգավիճակի և գործունեության կարգից և Ոստիկանության կոնկրետ պաշտոնին համապատասխանող կոչումները սահմանելու մասին Կառավարության որոշման ցանկից կհանվի ՌԴ ՀՀ դեսպանության կից ՀՀ ոստիկանության ներկայացուցչի տեղակալի պաշտոնը:

3.Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության  կողմից:


4.Ակնկալվող արդյունքը.
Առաջարկվող փոփոխությամբ ՀՀ ոստիկանության անվանումը կհամապատասխանեցվի Պետական կառավարման համակարգի մարմինների մասին օրենքով սահմանված անվանմանը, ինչպես նաև կապահովվի ոստիկանությունում ընթացող օպտիմալացման աշխատանքների կատարումը:


ՀՀ ոստիկանություն




ՏԵՂԵԿԱՆՔ
«ՀՀ կառավարության 2002 թվականի դեկտեմբերի 19-ի N 2148-Ն  և 2009 թվականի հուլիսի 2-ի N 738-Ն որոշումներում փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության մասին


 «Հայաստանի Հանրապետության կառավարության 2002  թվականի  դեկտեմբերի  19-ի N 2148-Ն և 2009 թվականի հուլիսի 2-ի N 738-Ն որոշումներում փոփոխություններ կատարելու մասին»  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա: 

